Niş nədir?


Bazar şərtlərinin, rəqabəti hər keçən gün qızışdırdığı bugünün şərtlərində yeni anlayışlarla tanış olmağa davam edirik. Hal-hazırda həyatımızda hər hansı formada iştirak edən ancaq göz qarşısında olmayan bir sıra ünsürlər bəziləri üçün yeni iş imkanları, bəzən də çaşdırıcı böyüklükdə qazanc qaynaqları yaradır.

Ümumiyyətlə hər sənaye qolunda, öz sahəsində ekspertləşmiş, bazar nişlərində xidmət edən firmalar var. Bu firmalar, bütün bazarda geniş bir sahədə fəaliyyət göstərmək yerinə, bazar hissələrini daha da hissələndirərək bazar içində bazar olaraq bilinən çox kiçik bazar hissələrini özlərinə hədəf bazar olaraq seçə bilirlər.

Bütün sektorlarda isə bu cür boşluqlar ola bilər. Məsələn bankçılıq və maliyyə sektorlarında təşkilati və ticari mənada turizm, gəmi inşası və gəmi sahibkarlığı, ölkə içindəki xüsusiləşdirilən böyük proyektlər və sağlamlıq sektoru gələcək vəd edən sahələr olaraq düşünülə bilər. Digər tərəfdən ancaq üzürlü insanlara və ya yaşlılara istiqamətli geyim istehsalı da niş bazar olaraq təyin oluna bilər.

Xüsusi və fərqli istəklərə cavab vermələri səbəbiylə niş bazarlar, yüksək qiymətə, buna bağlı olaraq qazanclılığa, sifariş üzərinə iş imkanı təmin etdiyindən maliyyə və anbar xərclərindən qənaətə, ekspertliyin başqa mallara ya da sahələrə daşınmasına imkan tanıyır.

Niş bazarlar, böyük firmalar tərəfindən girməyə dəyməyəcək qədər kiçik olduqları üçün, xüsusiyyəti olan və bu xüsusiyyətlər mövzusunda ixtisaslaşmış kiçik, elastik müəssələr bu bazarlarda iştirak edir. Məsələn turizm sektorunda sualtı turizmi, ekoturizm, məcəra turizmi, alpinistlik turizmi kimi sahələr niş bazarlar olaraq hədəf alına bilir.

Niş bazarlarda fəaliyyət göstərən firmaların bazar dilimləri müəyyən bir zaman içərisində tamamilə yox olma və ya tam əksinə böyük bir inkişaf göstərmə ehtimallarıyla qarşı-qarşıyadır. Bu riskləri bilən xeyli çox firma, tək bir niş bazarda fəaliyyət göstərmək yerinə, iki və ya daha çox niş'i inkişaf etdirərək xidmət edə biləcəkləri bazar sahəsindəki şanslarını artırmağa çalışırlar.
Niş bazar nədir?

Ümumi mənada arxitektural bir termin olaraq istifadə edilən və heykəlin divarda oturduğu oyuğu, boşluğu təyin etmək üzrə faydalanılan "niş" sözü, iqtisadiyyat və ticarətdə isə fərqli bir məna ehtiva edir.

"Niş Bazar" ehtiyacları tam olaraq qarşılana bilməyən kiçik bir müştəri qrupunun istəklərini daha yaxşı qarşılaya bilmək üçün təyin olunan çox dar əhatəli, kiçik bir bazar hissəciyi olaraq tərif olunur. Niş bazarların meydana gəlməsinə ümumiyyətlə böyük firmaların girməyə dəyər tapmadıqları bazar boşluqları təşəbbüskar olur.

Məsələn tekstil sektorunda böyük firmalar, ip və parça istehsalı edir, parçalar hazır paltara girərək hazır geyim olaraq çıxır. Ancaq sektorda istifadə edilə biləcək aksesuarlar, zəncirbənd,düymə istehsalı bu sektorda fəaliyyət göstərən hazır geyim və hazır paltar firmalarının girməyi düşünməyəcəyi qədər kiçik bazarlar olaraq qiymətləndirilir.

Bu nöqtədəki boşluqlar isə yeni bir növ məhsul üçün hədəf bazar ola bilər. Niş bazarların bu məzmunda daha əvvəl kimsənin fikir vermədiyi ya da fikirləşsə belə girməyə dəyər tapmadığı bazarlar olması isə ilk mərhələdə rəqabətin olmaması səbəbiylə "üstünlük" olaraq diqqəti özünə cəlb edir.

Niş bazarlarda çıxarılan mallar və xidmətlər hər kəsin bir az sevdiyi mal və xidmətlərdən ayrı olaraq az adamın çox çox sevdiyi, ehtiyac duyduğu mal və xidmətlər olaraq da təyin oluna bilər.

Niş bazar haqqında daha ətraflı məlumat üçün mənbələr:

· http://en.wikipedia.org/wiki/Niche_market
· http://www.smallbusiness-marketing-plans.com/marketing-niche-strategy.html
· http://www.marketingtitan.com/niche_strategy_advantages
· http://marketingteacher.com/Lessons/lesson_generic_strategies.htm

